
Page 1  of 

3 
 

 

 

Маросими хатми Донишгоҳи Осиёи Марказӣ, 2025 Суханронии профессор Кристофер Ҷ. 

Герри Ректори Донишгоҳи Осиёи Марказӣ ва Декани Мактаби олии рушд 

 

Волоҳазрат Оғохон, Вазирони ӯҳтарам, 

Раисони  мӯҳтарам, 

Раис ва аъзоёни Шӯрои Парасторон, Декани Мактаби илмҳои гуманитарӣ, абиатшиносӣ 

ва дақиқ,   

Ҳайати омузгорон ва кормандони Донишгоҳи Осиёи Марказӣ. 

Волидон, ҳамкорон, дӯстону аъзоёни хонавода, Меҳмонони муҳтарам… 

Ва махсусан хатмкунандагони синфи 2025: 

 

 

Ассалому алайкум ва субҳ  ба хайр! 

 

Пеш аз ҳама, мехоҳам табрикоти самимии худро ба якояки Шумо арз намоям. Шумо 

таҳсилоти худро ба анҷом расонидед ва имруз ба ҳайси хатмкунандаи Донишгоҳи Осиёи 

Марказӣ дар ин ҷо ҳузур доред, ки ин як дастоварди бузурге аст. Шумо сафари аҷиберо 

тай кардед. 

 

Барои шумо, имрӯз рӯзи ҷашни комёбӣ аст, аммо ҳамзамон рӯзи имконоти нав ҳам аст. 

Барои ман, ин лаҳза рамзи пайванд аст: робитаҳои нодир, амиқ, шахсӣ ва пойдоре, ки ин 

донишгоҳ бо донишҷӯёни худ дорад ва инчунин он пайвандҳое, ки шумо бо ҳамдигар 

барқарор намудаед. 

 

Ман ҳамчун ректор, имтиёз ва баъзан эҳсосоти мушоҳида кардани тағйиротҳо ба мисоли 

омадан, рушд кардан, ва гоҳо талош варзидани ҳар яки шуморо дорам ва ниҳоятан 

дидани онро,  ки шумо бо возеъият, эътимод ба худ ва эҳсоси ҳадафмандона  дар ин 

саҳна қадам мегузоред. Ин тағйирот ҳеҷ таҳсилотӣ набуда, ба таври кулли инсонист. 

Имрӯз лаҳзае фаро расидааст, ки дастовардҳои шумо ва ба мартабае расиданатонро бояд 

қадрдонӣ кунем. 

 

Дар рӯҳи пайванд, имрӯз мехоҳам бо шумо на ҳамчун ректори ин Донишгоҳ, балки 

ҳамчун як узви ҷомеа сухан гӯям – ҷомеае, ки ман медонам, шумо ҳамеша узви он хоҳед 

монд. 

 

Иҷозат диҳед бо як қисса оғоз кунам. 

 

Чанд сол пеш, як донишҷӯи ороме аз Ат-Башӣ – деҳае дар вилояти Нарин – як қадами 

ҷасурона гузошт. Забони англисии ӯ он қадар хуб набуд, аммо зеҳни тез ва ба тағйироти 

иқлим ва математика аллакай таваҷҷуҳи зиёд дошт. Ӯ дар мактаби тобистонаи 

ДОНИШГОҲИ ОСИЁИ МАРКАЗӢ дар Норин барои ду ҳафта, ки ба омӯзиши англисӣ 

ва математика бахшида шуда буд, номнавис шуд. 

 

Он барнома ҳамон тобистон як дарро кушод. Шиносоӣ бо тафаккури интиқодӣ, омӯзгори 

илҳомбахши мо – ташаккур ба шумо, Роза Казакбаева ва Иан Канлас – шумо зиндагии 

ӯро тағйир додед. 

 

Аксарияти шумо ӯро мешиносед. Номи ӯ Нурлан Ногоибоев аст. Ӯ клуби мусиқиро дар 

кампус таъсис дод, қомуз менавохт ва хатмкунандаи бахши Илмҳои компютерии 

Донишгоҳи Осиёи Марказӣ аст. Имрӯз ӯ дар Париж зиндагӣ мекунад ва ҳамчун 

мутахассис- муҳандиси маълумоти кайҳонӣ фаъолият дорад ва зимнан роҳҳои парвози 

мутобиқ ба иқлимро баҳри коҳиш додани партовҳои ҳавонавардии ҷаҳонӣ роҳандозӣ 

мекунад. Соли оянда ният дорад, ки таҳсилро дар зинаи магистратура дар Донишгоҳи 

Кембриҷ иДонишгоҳи Осиёи Марказӣа диҳад. 

 

Бо вуҷуди ҳамаи ин дастовардҳои назаррас, шояд муҳимтар аз ҳама он аст, ки Нурлан то 

ҳол барои донишҷӯёни деҳаи зодгоҳаш, Ат-Башӣ, лексияҳои онлайниро мегузаронад. 

Барои ман, ин амал намунаи беҳтарини арзишҳои Донишгоҳи Осиёи Марказӣ аст: 

омезиши илм, ормон, пайванди амиқи ҷомеавӣ ва руҳияи куҳистонӣ бо амали оддии 

хизмати беғаразона ба ҷомеаи хеш. Ман итминон дорам, ки дер ё зуд, ӯ ба Қирғизистон 

бармегардад. 

 

Ин чӣ илҳомест! 

 

Хатмкунандагони азиз, ҳар яки шумо ба мисли ин қиссаи худро доред. 

 

Сарфи назар аз он ки шумо аз Помир, аз Тяншан, аз Бишкек, Алмаато, Душанбе ё 

тавассути сарҳадҳову куҳҳо омадаед, Донишгоҳи Осиёи Марказӣ баҳри пул сохтани 

байни онҳо таъсис ёфтааст — шумо бо умед омадаед. Рости гап, шояд каме тарсу 

изтироб ҳам доштед. 

 

Шумо забонҳо, эътиқодҳо, фарҳангҳо ва таҷрибаҳои гуногуни зиндагиро овардед. Аммо 

бо чизе мебароед, ки ба даст оварданаш душвор бошад ҳам, вале муштарак аст: он 

тобоварӣ, эътимод ба худ, дӯстӣ, боварӣ ба оянда, ҳисси ҳадаф ва пайвандҳои умрбод 

аст. 

 

Шумо тарзи навиштани рисоларо омӯхтед; роҳи ҳалли муодилаи дифференсиалиро аз 

худ кардед; байни таълими онлайн, офлайн ва гибрид гузар кардед; ғояҳоро пешниҳод 

намудед; бо имконият ва чолишҳои зеҳни сунъӣ (AI) рӯ ба рӯ шудед; ва тафаккури 

интиқодии худро рушд додед. Аммо бештар аз ин, чӣ гуна бо якдигар зиндагӣ кардан, 

гӯш додан, бо эҳтиром ихтилоф доштан, бо ҳам хандидан ва гиря карданро омӯхтед – ва 

ба ин васила ба мураккабию чолишҳо рӯ ба рӯ шудед ва аз онҳо рӯ нагардондед. 

 

Ман инро дар сӯҳбатҳои ахир бо донишҷӯёни курсҳои болоӣ дар ҳар ду кампус ва 

хатмкардагон дар Душанбе эҳсос кардам. Ҳамчун ректор, ман на танҳо аз муваффақияти 

академикии шумо – ки худ шоёни таҳсин аст, балки аз шахсияти шумо – ҳазли шумо, 

фурӯтанӣ, ормони роҳбарӣ ва хизмат, ва инчунин аз меҳрубонии шумо ифтихор дорам. 

 

Иҷозат диҳед, ки рӯирост гӯям: мо медонем, ки Донишгоҳи Осиёи Марказӣ комил нест – 

ҳадди аққал ҳанӯз не! Мо як донишгоҳи ҷавон ҳастем – ва мисли шумо, ҳанӯз меомӯзем, 

рушд мекунем ва тағйир меёбем. Ва дар ин сафар, мо ба шумо хеле миннатдорем – 

бахусус ба шумо, ки дар давраи COVID таҳсил кардед – барои сабр, идеяҳо, фикру 

мулоҳизаҳо ва устувориатон дар баробари чолишҳои бесобиқа ва ғайриинтизор. 

 

Шумо воқеан ба мо кумак кардед, ки бидонем дар куҷо бояд беҳтар шавем. Шумо нишон 

додед, ки чӣ гуна тарзи омӯзишро тағйир диҳем, чӣ гуна бештар гӯш кунем, ва чӣ гуна 

таҷрибаи донишгоҳиро барои ҷаҳон омода созем — он гуна ки ҳаст, бояд бошад ва 

метавонад бошад. 

 

–Ба шумо итминон медиҳам, ки Донишгоҳи Осиёи Марказӣ на танҳо тавассути сиёсати 

расмӣ ва қонуну муқаррарот, балки ба василаи ҳамкорӣ, пайванд ва шарикӣ ба рушд 

кард.  Мо ин донишгоҳро бо донишҷӯён месозем ва на танҳо барои онҳо. Бо пайванд, на 

бо ҷудоӣ. Овозҳоятон, таҷрибаи зиндаатон ва фаҳмишҳоятон моро ташаккул медиҳанд 

ва дар маркази ҳастии мо хоҳанд монд. Ин танҳо ваъда нест, на барои маросими имрӯз – 

балки принсипи роҳнамои ман барои солҳои оянда аст. 

 

– Расолати мо дар Донишгоҳи Осиёи Марказӣ аз додани дипломҳо фаротар аст. Мо дар ин 

ҷо баҳри ояндасозӣ барои шумо, оилаҳо ва ҷомеаҳоятон, ва  ин минтақаи беназир қарор 

дорем. Ин маънои онро дорад, ки ба шумо маҳоратҳоеро омузонем ва барои иқтисоди 

фардо омода кунем ва ҳамзамон шуморо ҳамчун муҳофизони экосистемаҳои нозуки 

кӯҳитсонӣ, ҷонибдорони шукуфоии маҳаллӣ ва роҳбарон дар соҳаи мутобиқсозӣ ва 

муқовимати иқлимӣ тарбия кунем. 

 

–Ва иштибоҳ накунед: шумо хатм мекунед ва ба ҷаҳоне пур аз чолишҳо ворид мешавед. 

Бале, хатмкунандагон – бӯҳрони иқлим, тағйироти иқтисодӣ, табдили рақамӣ, сиёсатҳои 

ноустувор ва ҷудоиҳои иҷтимоии шадид. Аммо боварии қавии ман, имони пояндаи ман 

ин аст, ки шумо – билохира – насле ҳастед, ки ҳам қобилият ва ҳам раҳму шавқатро 

барои посух додан доред. 

 

 

Сарфи назар аз он ки шумо дар Осиёи Марказӣ мемонед, ба хориҷа меравед, ё ҳар ду — 

мисли Нурлан — шумо бо худ масъулият ва пайванд мебаред. Ин донишгоҳ ҳамеша аз 

они шумост. Шумо танҳо хатмкунанда нестед. Шумо акнун барои Донишгоҳи Осиёи 

Марказӣ шарикони умрбод ҳастед — бо мо пайванд ҳастед, дар кори муштараки 

ободонӣ, сарватмандтар, тавонотар, донотар, одилонатар ва сабзтар гардондани ин 

минтақа бо Донишгоҳи Осиёи Марказӣ шарик ҳастед. 

 

Ва акнун иҷозат диҳед бо ин суханон хатм намоям: 

 

Ҳамзамон бо оғози 25умин солгарди таъсиси Донишгоҳи Осиёи Марказӣ, мо дарк 

мекунем, ки расолати мо дар бораи биноҳо нест – он дар бораи мутааллиқ будан ба ягон 

ҳадафи мушаххас мебошад. Шумо ба ин ҷо мутааллиқ ҳастед. На танҳо ба ин макони 

ҷисмонӣ, балки ба як достоне, ки моро мепайвандад – аз пиряхҳои Помир то роҳҳои 

кӯҳии Тяншон, то кӯчаҳои Париж – ва боз ба хона. 

 

Пайёми ман ба шумо, Хатмкунандагони соли таҳсили 2025 бигузор: 

 

– Ормонҳои шумо ҳамеша бузург бимонанд. 

– Арзишҳои шумо ҳамеша устувор бимонанд. 

– Ва пайванди шумо – бо ҳамдигар, бо ДОНИШГОҲИ ОСИЁИ МАРКАЗӢ ва бо 

Осиёи Марказӣ – то абад бимонад. 

– Мо аз дастовардҳоятон ифтихор дорем. 

– Мо барои он чӣ ба мо омӯхтед, сипосгузорем. 

– Ва мо аз ояндаеро, ки якҷоя месозем, муштоқона интизорем. 

 

Табрик ва сипоси бепоён! 


